
Ky udhézues éshté hartuar nga FShDPAK né kuadrin e projektit “ Shérbime t& informimit dhe
ndihmé ligjore parésore pér fémijét me aftési t€ kufizuara dhe familjet e tyre né Shqipéri “ q€ po
zbatohet si pjesé e programit “Pérgjigje gjithépérfshirése ndaj #COVID19 pér fémijét me aftési

té kufizuara dhe familjet e tyre" té zbatuar nga World Vision, me mbéshtetjen e Bashkimi
Evropian né Shqipéri, né bashképunim me 6 organizata qé punojné né fushén e aftésisé sé
kufizuar, ADRF, MEDPAK, DSA, ANAD, Help the Life dhe Together for Life



Udhézuesi pér realizimin e aksesueshmérisé nga institucionet publike dhe private, i shérben
kryesisht institucioneve pér realizimin e detyrave dhe pérgjegjésive gé ata kané pér té garantuar
aksesueshmériné sipas legjislacionit vendas, dhe konkretisht Vendimit té Késhillit t& Ministrave
Nr. 1074, daté 23.12.2015 “Pér pércaktimin ¢ masave pér mé€njanimin e pengesave né
komunikim dhe infrastrukturé né ofrimin e shérbimeve publike pér personat me aftési té
kufizuara” (Vendimi Nr. 1074). Ky vendim éshté miratuar né Dhjetor té vitit 2015 né zbatim té
Ligjit pér Pérfshirjen dhe Aksesueshmériné dhe pérbén njé nga dokumentet ligjore mé té detajuar
pér realizimin e aksesueshmérisé nga institucionet dhe kompanité private.

Udhézuesi gjithashtu i shérben komunitetit té personave me aftési té kufizuara dhe organizatave
jofitimprurése, apo ¢do grupimi té interesuar pér té monitoruar zbatimin e kétij vendimi nga ana e
enteve pérgjegjése.




HYRJE

Konventa pér té Drejtat e Personave me Aftési té Kufizuara (KDPAK) njeh réndésiné themelore
gé ka koncepti i aksesueshmérisé gé né preambulén e konventés duke theksuar: "duke njohur
réndésiné gé ka aksesueshméria né mjedisin fizik, social, ekonomik dhe kulturor, pér shéndetin
dhe arsimin, informacionin dhe komunikimin, né dhénien e mundésive pér personat me aftési té
kufizuara qé ata té gézojné té gjitha té drejtat dhe lirité themelore té njeriut"? Aksesueshméria éshté
sgaruar né njé ményré té detajuar né nenin 9, "Aksesueshméria” té KDPAK.

Aksesueshméria pérfshin té gjitha fushat e zbatimit t¢ KDPAK: Mjedisi fizik, transporti,
informacioni, objektet publike dhe shérbimet.® Prandaj, &shté njé koncept qé kérkon pérfshirjen e
profesionistéve nga disa fusha gé duhet té& punojné sé bashku pér té adresuar té gjithé elementét gé
pércaktojné akse, duke u kthyer késhtu né njé detyré komplekse dhe sfiduese pér institucionet.

KDPAK pérmes nenit 9, "Aksesueshméria” u imponon Shteteve Palé (Shqipérisé) "detyrimin pér
té eleminuar pengesat fizike, té transportit, informacionit dhe komunikimit, pérfshiré teknologjité
dhe sistemet e informacionit dhe komunikimit, si dhe shérbime té tjera publike, né urbane dhe
zonat rurale.

Njé shpjegim mé i thjeshté pér aksesueshmériné éshté gé ajo duhet kuptuar né katér aspekte: (1)
mbéshtetja pér kapércimin e barrierave sociale si stereotipet dhe paragjykimet, té cilat pérjashtojné
personat me aftési té kufizuara; (2) komunikimit i aksesueshém, i cili mbulon ¢éshtje té tilla si
formate té arritshme pér personat me aftési té kufizuara né shikim, mundésia e aksesit pér personat
me aftési té kufizuara né dégjim dhe té folur pérmes gjuhéve té shenjave dhe té tjera ményrave;
(3) dimensioni intelektual i aksesueshmérisé: pér té siguruar gé dokumentet dhe informacioni né
pérgjithési ofrohen né formate té Iehta pér t’u lexuar dhe té€ kuptueshme. (4) dimensioni fizik i
aksesit, si pér shembull sinjalistika, gjerésia e dyerve dhe sigurimi i rampave dhe pérshtatjet
pérkatése né mjedisin fizik, si dhe aksesi né mallra dhe shérbime. Aksesueshméria kérkon qé
politikat, legjislacioni dhe praktikat gé ndigen té mos pérjashtojné personat me aftési té kufizuara.

Aksesueshméria sipas legjislacionit shqiptar dhe konkretisht Ligjit pér Pérfshirjen dhe
Aksesueshméring do té thoté hegje e pengesave” e té gjitha llojeve. Kjo do té thoté gé né ményré
gé personat me aftési té kufizuara té pérfshihen né té gjitha sferat e jetés, duhet té higen pengesat
té cilat ndalojné pérfshirjen e tyre dhe gézimin e té drejtave si té gjithé té tjerét.

Né zbatim té Ligjit pér Pérfshirjen dhe Aksesueshmériné u miratua Vendimi i Késhillit té
Ministrave Nr. 1074, daté 23.12.2015 “Pér pércaktimin e masave pér ménjanimin e pengesave né

2 https://treaties.un.org/Pages/VieéDetails.aspx?src=TREATY &mtdsg no=IV-
15&chapter=4&lang= en&clang= en
3 Explanatory information on article 9 Accessibility, accessed on 22 February 2018,

http://ééé.un.org/esa/socdev/enable/disacc.htm

4 Pengesat jané té llojeve té ndryshme. Ato ndahen né:

Pengesat sociale, si pér shembull géndrimet, mentaliteti, paragjykimet, stereotipet e sjelljet tutelore;

Pengesat mjedisore, si pér shembull, véshtirésité né komunikim gé kané personat me démtime ndijore, veganérisht ata me démtime né shikim dhe
dégjim, ata pér té cilét komunikimi verbal éshté i kufizuar ose i pamundur e personat qé kérkojné formate té thjeshta pér t’u lexuar dhe pér t'u
kuptuar;

Pengesat infrastrukturore, si pér shembull né banesa, hapésira dhe shérbime publike;

Pengesat institucionale, si pér shembull ato né legjislacion dhe politika.


https://treaties.un.org/Pages/ViewDetails.aspx?src=TREATY&mtdsg_no=IV-15&chapter=4&lang=_en&clang=_en
https://treaties.un.org/Pages/ViewDetails.aspx?src=TREATY&mtdsg_no=IV-15&chapter=4&lang=_en&clang=_en
http://www.un.org/esa/socdev/enable/disacc.htm

komunikim dhe infrastrukturé né ofrimin e shérbimeve publike pér personat me aftési té
kufizuara”, i cili pérbén dokumentin mé té detajuar né lidhje me pérgjegjésisé dhe veprimet gé
duhet té ndérmerren nga institucionet pér zbatimin e aksesueshmérisé. Ky vendim vjen né
pérputhje me KDPAK dhe me rekomandimet e Komitetit pér té Drejtat e Personave me Aftési té
Kufizuara

CFARE RREGULLON KY VENDIM DHE CILI ESHTE QELLIMI | TIJ?

Vendimi pércakton né ményré konkrete hapat dhe masat gé duhet té ndérmerren nga institucionet
pér hegjen e pengesave né fushat kryesore:

Strehim;

Transport;

Shéndetési;

Kujdes social;

Arsimim;

Punésim;

Shérbime pér personat me aftési té kufizuara.

Vendimi gjithashtu shérben edhe pér unifikimin e rregullave ekzistuese me rregullat e reja. Kétu i
referohet né ményré té vecanté Vendimit té Keéshillit t¢ Ministrave Nr.1503, daté 19.11.2008
rregulloren “Pér shfrytézimin e hapésirave nga ana e personave me aftési té kufizuar”

Kujtojmé qé ky vendim trajton né ményré té detajuar rregullat teknike realizimin e
aksesueshmeérisé infrastrukturore, fizike apo arkitektonike. Vendimi Nr. 1047 dhe Vendimi Nr.
1503 sébashku plotésojné njéri tjetrin dhe krijojné njé kuadér té ploté sipas té cilit rregullohet
aksesueshmeéria.

CILAT JANE OBJEKTET TE CILAT ZBATOJNE RREGULLAT E KETIJ VENDIMI?

Té gjitha ndértimet dhe strukturat ndértimore, si té té reja ashtu edhe ato dhe ekzistuese, né vecanti:
objektet e shéndetit publik, banesat dhe objektet rezidenciale, shkollat dhe institucionet shkencore,
objektet kulturore, objektet e kultit, gendrat tregtare, institucionet administrative té shérbimit
publik, ndérmarrjet e gendrat e punés, né mjediset e té cilave ofrohen shérbime publike, parget,
sheshet e rrugét.

A KA VETEM NDERTESA TE PARASHIKUARA NE VENDIM?

Jo. Vendimi vendos para detyrimit té realizimit té akseuseshmérisé né ményré té vecanté edhe
transportin publik (té gjitha mjetet e transportit publik) dhe té gjitha mediat dhe térésiné e mjeteve
publike apo private té informimit publik.



CILAT JANE HAPAT QE DUHET TE NDJEKIN INSTITUCIONET PER ZBATIMIN
VENDIMIT NR. 1074 DHE REALIZIMIN E AKSESUESHMERISE?

= Vlerésimi i gjendjes sé institucionit ose kompanisé (té gjitha institucionet e
sipérpérmendura)nga piképamja e nivelit té aksesueshmérisé;

= Evidentimi i ndérhyrjeve né objekte dhe shérbime pér realizimin e aksesueshmérisé aty ku
ajo mungon sipas vlerésimit;

= Planifikimi financiar dhe caktimi i fondeve pér ndérhyrjet e nevojshme

= Pércaktimi i njé afati kohor pér realizimin e aksesueshmériseé.

Né lidhje me hapin e fundit, duhet té mbajmé né vémendje qé realizimi i ndérhyrjeve éshté gradual,
sipas mundésive financiare té institucionit, qé pérkon me realizimin progresiv.

Té gjithé kéto hapa duhet té pérfshihen né njé plan, té cilin institucioni e miraton 6 muaj pas hyrjes
né fugi té Vendimit Nr. 1074 zyrtare té institucionit. Ky plan duhet té publikohet né fagen zyrtare
té institucionit. Njé kopje e tij plani duhet t'i dérgohet Késhillit Kombétar té Aftésisé sé Kufizuar
dhe Ministrisé sé Shéndetésisé dhe Mbrojtjes Sociale. Institucionet gjithashtu kané detyrimin pér
té hartuar njé raport vjetor né lidhje me zbatimin e tij.

CILAT JANE PENGESAT E DETAJUARA SIPAS VENDIMIT?

Pengesa né komunikim jané: a) véshtirésité né komunikim gé kané personat me démtime ndijore,
vecanérisht ata me démtime né shikim e dégjim; b) véshtirésité né komunikim gé kané personat
g€ kérkojné formate té thjeshta pér t’u lexuar dhe pér t’u kuptuar.

Pengesa infrastrukturore jané: a) pengesat fizike si burim véshtirésish pér lévizjen e kujtdo dhe
né ményré té vecanté té atyre qé, pér cfarédolloj arsyeje, kané njé aftési lévizése té kufizuar, té
pérhershme ose té pérkohshme; b) pengesat qé kufizojné ose pengojné kédo né pérdorimin komod
dhe té sigurt té hapésirave, pajisjeve e té pjeséve pérbérése; c¢) mungesa e mjeteve dhe e
sinjalizimeve gé lejojné orientimin dhe njohjen e vendeve e té burimeve té rrezikut pér kédo dhe,
né vecanti, pér personat me shikim apo dégjim té kufizuar.

CILAT JANE MENYRAT KRYESORE TE REALIZIMIT TE AKSESUESHMERISE
OSE HEQJES SE PENGESAVE?>

Pér hegjen e pengesave infrastrukturore, fizike apo arkitektonike rregullat teknike gé duhet té
zbatohen jané né Vendimin Nr.1503, daté 19.11.2008 rregulloren “Pér shfrytézimin ¢ hapésirave
nga ana e personave me aftési t€ kufizuar”, i pérmendur mé lart.

5 Pengesa né komunikim jané: a) véshtirésité né komunikim gé kané personat me démtime ndijore, vecanérisht ata me démtime né shikim e dégjim;
b) véshtirésité né komunikim qé€ kané personat q€ kérkojné formate té thjeshta pér t’u lexuar dhe pér t’u kuptuar.

Pengesa infrastrukturore jané: a) pengesat fizike si burim véshtirésish pér lévizjen e kujtdo dhe né ményré té vecanté té atyre qé, pér ¢farédolloj
arsyeje, kané njé aftési lévizése té kufizuar, té pérhershme ose té pérkohshme; b) pengesat gé kufizojné ose pengojné kédo né pérdorimin komod
dhe té sigurt té hapésirave, pajisjeve e té pjeséve pérbérése; c) mungesa e mjeteve dhe e sinjalizimeve gé lejojné orientimin dhe njohjen e vendeve
e té burimeve té rrezikut pér kédo dhe, né vecanti, pér personat me shikim apo dégjim té kufizuar.



Ndérsa pér komunikimin dhe informimin (pér subjektet gé ofrojné shérbime publike) ményrat e
heqjes sé pengesave jané:

(1)proces komunikimi dhe informimi pér individét me véshtirési shikimi ose plotésisht té verbér,
(if)duke botuar né gjuhén braille dhe/ose me shkrim té zmadhuar dhe/ose né formatin audio
materiale té lidhura drejtpérdrejté me interesat parésoré té kétij grupi njerézish.

Pér personat me aftési té intelektit kéto ményra jané:
i) dhénia e kohés sé nevojshme pér té procesuar, kuptuar dhe reaguar;

i) rimarrja dhe pérséritja e informacionit, shpjegimi i informacionit né gjuhé té thjeshté, copézimi
iii) informacionit né koncepte mé té thjeshtuara, pa e tepruar, dhénia e besimit dhe e sigurisé gjaté
komunikimit;

iv) té dégjuarit e vémendshém, mosndérprerja e panevojshme e ligjératés, pérdorimi i fjalive e i
fjaléve té thjeshta né té shkruar;

V) pérkthim né gjuhén shqipe té shenjave gjaté ofrimit té shérbimit publik pét kété komunitet;
vi) pérdorimi i figurave, fotove, ngjyrave né materiale té shtypura.

Institucionet e shérbimit té transportit publik dhe privat detyrimin pér té garantuar sistem transporti
pér individét e verbér ose me démtim té shikimit, duke pérfshiré sistem té shpjegimit me audio pér
orientim né linjat e transportit.

Pér transportin publik ofrojné transport qytetas me mjete térésisht té pérshtatura minimumi ¢do 1
(njé) oré né ¢do vendgéndrim dhe shérbim transporti ndérgytetas me mjete té pérshtatura pér
personat me véshtirési né lévizje, minimumi njé heré né dité.

CILAT INSTITUCIONE JANE PERGJEGJESE PER OFRIMIN E KETYRE
SHERBIMEVE?

Té gjitha institucionet publike dhe jopublike por vendimi pércakton institucionet e ligjit dhe tatim-
taksave, institucionet e arsimimit dhe botimit, té shéndetésisé, té punésimit e té transportit si té njé
réndésie té vecanteé.

CILI ESHTE INSTITUCIONI PERGJEGIJES PER MONITORIMIN E ZBATIMIT TE
KETI) VENDIMIT?

Institucion pérgjegjés pér monitorimin pér zbatimin e kétij vendimi éshté Inspektorati Shtetéror i
Punés dhe Shérbimeve Shogérore.

KU MUND TE ANKOHENI PER SHKELJEN E TE DREJTES PER
AKSESUESHMERI SIPAS KETIJ VENDIMI?

Ankesat pér shkeljen e sé drejtés pér aksesueshméri né shérbime publike mund té paragiten nga
cdokush apo ¢do subjekt para ministrit t¢ MMSR.

Duhet té mbahet né vémendje, gé mosrealizimi i aksesueshmérisé mund té pérbéjé diskriminimin,
dhe né kété kontekst ankesa mund té dérgohet edhe tek Komisioneri pér Mbrojtjen nga
Diskriminimi ose edhe te Avokati i Pupullit, nése bhet fjale pé rinstitucione publike.



CILA ESHTE PROCEDURA QE NDJEK MINISTRI NE RASTET E ANKIMIMIT?

Ministri pérgjegjés pér céshtjet e aftésisé sé kufizuar, népérmjet sekretariatit teknik té Késhillit
Kombétar pér Aftésiné e Kufizuar, merr né shqyrtim ankesén dhe u kérkon organeve kompetente
referuese marrjen e masave administrative, si dhe pérgatitjen e njé informacioni pér Késhillin
Kombétar pér Aftésiné e Kufizuar.

PARASHIKIME SPECIFIKE PER INSTITUCIONET NE NIVEL QENDROR

Ndér institucionet né nivel gendror, vendimi ka vendosur detyrime specifike pér dy ministri
kryesore: MAS dhe MMSR. Konkretisht pér MAS vendimi parashikon kéto detyrime:

MAS bén té detyrueshém (pjesé té kurrikulés arsimore) mésimin e gjuhés Braille, krahas mésimit
té gjuhés sé shkruar dhe/ose té folur shqipe né shkollén speciale pér personat gé nuk shikojné, e
cila éshté pjesé e sistemit té arsimit té detyrueshém.

MAS siguron gé 60% e stafit pedagogjik, pérfshi organet drejtuese, té shkollés speciale pér
personat gé nuk shikojné jané persona gé nuk shikojné dhe qé zotérojné gjuhén braille.

MAS pérfshin né kurrikulat e arsimit té detyrueshém pér shkollén speciale pér personat qé
nuk dégjojné mésimin e gjuhés sé shenjave shqipe, krahas mésimit té gjuhés shqipe, té
shkruar dhe/ose té folur.

MAS merr masa qé té paktén 10% e personelit pedagogjik té shkollés speciale pér personat
gé nuk dégjojné jané persona gé nuk dégjojné dhe nuk flasin dhe gé zotérojné gjuhén e
shkruar dhe gjuhén e shenjave shqipe.

MAS ndérmerr politika pér hapjen e njé programi shkollimi né shkollé té larté
(bachelor/master) pér pérgatitjen e interpretéve/pérkthyesve té gjuhés sé shenjave shqipe,
si dhe té personelit shkencor né kété fushé.

Ndérsa pér MMSR detyrimet kané té béjné me:

MMSR zyrtarizon dhe publikon, brenda 1 viti nga data e hyrjes né fuqi e kétij vendimi,
kodin e gjuhés braille.

MMSR né bashképunim me organizatat e personave dhe pér personat gé kané aftési té
kufizuara té dégjimit, identifikojné cdo dy vjet nevojat pér interpreté/pérkthyes dhe
instruktoré té mésimit té gjuhés sé shenjave shqipe

MMSR zyrtarizon dhe publikon, brenda 12 muajve nga data e hyrjes né fugi té Kkétij
vendimi, Fjalorin e Gjuhés sé Shenjave Shqipe.

MMSR né bashképunim me akademiké dhe ekspertizén e OJF-ve, pérgatit, boton dhe
shpérndan njé udhézues/manual pér punonjésit e institucioneve té shérbimeve publike pér
meényrat e komunikimit e té informimit té personave me aftési té kufizuara mendore, si dhe
pér ményrén e pérpilimit té materialeve té shkruara pér kéta persona.



e Ndérkohé, detyrime té vecanta ka edhe pér disa institucione té tjera gendrore ose té
pavarura si¢ jané: KQZ, Ministria e Punéve té Brendshme, Media.

e Komisioni Qendror i Zgjedhjeve:

e Né bashképunim me bashkité, realizojné né raste té caktuara, sidomos gjaté periudhave
zgjedhore, procese komunikimi konsultimi dhe késhillimi né distancé, me ndihmén e
teknologjisé (telefon /televizion/internet) si dhe népérmijet videokonferencave.

Ministria e Brendshme:

e Pajis forcat e rendit me njohuri bazé pér sinjalistikén me audio dhe forma té tjera té
pérshtatura pér lévizshmériné e pavarur té njerézve té verbér, njohjen e shkopit té bardhé,
gjuhés braille dhe shenjave té tjera dalluese, si mjete identifikuese té individéve té verbér.

Televizionet kombétare dhe Media-t né pérgjithési:

e Televizionet kombétare transmetojné rregullisht emisionin kryesor té lajmeve né opsionin
e transmetimit té shogéruar me titra dhe me gjuhén e shenjave.

e Aplikojné rregullat pér aksesueshméri népérmijet teknologjive té posacme dhe ofrojné pér
personat e verbér shpjegim né format audio té materialeve té transmetuara kryesisht me
natyré informuese, duke parashikuar né ményré progresive buxhetin pérkatés pér aplikim
té pérshtatshmérisé.

